
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নরক-বাস




সােমক





     ভগবন,

নিখিলের অশ্রু যেন করেছে সৃজন

বাষ্প হ'য়ে এই মহা অন্ধকার লােক,—

সূর্য্যচন্দ্রতারাহীন ঘনীভূত শােক

নিঃশব্দে রয়েছে চাপি দুঃস্বপ্ন মতন

নভস্তল,—হেথা কেন তব আগমন?







প্রেতগণ





স্বর্গের পথের পার্শ্বে এ বিষাদ লােক,

এ নরকপুরী। নিত্য নন্দন-আলােক

দূর হ'তে দেখা যায়,—স্বর্গযাত্রিগণে

অহােরাত্রি চলিয়াছে, রথচক্রস্বনে

নিদ্রাতন্দ্রা দূর করি ঈর্ষ্যা-জর্জ্জরিত

আমাদের নেত্র হ'তে। নিম্নে মর্ম্মরিত

ধরণীর বনভূমি-সপ্ত পারাবার

চিরদিন করে গান—কলধ্বনি তা'র

হেথা হ’তে শুনা যায়।







ঋত্বিক





   মহারাজ, নাম'

তব দেবরথ হ'তে।




২০৭

